ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԵԶԻԴԵՆՏ ՀԱՆԴԻՍԱՑՈՂ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԱՇԽԱՏԱԿԻՑՆԵՐԻ ՈՒՍՈՒՄԸ ՕՏԱՐԵՐԿՐՅԱ ՀԵՂԻՆԱԿԱՎՈՐ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ԽԹԱՆԵԼՈՒ ՆՊԱՏԱԿՈՎ ԿՐԹԱԹՈՇԱԿԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»
   ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	1. Ֆինանսների նախարարություն
	15.07.2024 թ.

	
	N 01/34-3/14336-2024


	Նախագծին կից ներկայացված չէ ֆինանսական գնահատական (Նախագծի հիմնավորման համաձայն՝ հաշվարկ-հիմնավորումները կներկայացվեն լրացուցիչ), ինչը հնարավորություն չի տալիս կարծիք կազմել ֆիսկալ ռիսկերի վերաբերյալ: Այնուհանդերձ, անգամ ֆինանսական գնահատականի բացակայության պայմաններում, ակնհայտ է, որ Նախագիծը կունենա էական բյուջետային ազդեցություն՝ գեներացնելով ֆիսկալ ռիսկեր ինչպես 2024թ․, այնպես էլ հետագա տարիների համար։ Հայտնում ենք նաև, որ ինչպես ՀՀ 2024թ. պետական բյուջեով, այնպես էլ ՀՀ 2025-2027թթ. միջնաժամկետ ծախսային ծրագրով բուհերի գծով ծախսերում վերոնշված նպատակով միջոցներ նախատեսված չեն: Հաշվի առնելով վերոգրյալը՝ առաջարկում ենք պետական բյուջեից հավելյալ ծախսեր առաջացնող նախագծերը հանել շրջանառությունից և դրանց անդրադառնալ առաջիկա տարիների հարկաբյուջետային հնարավորությունների հստակեցման պարագայում:
	Ընդունվել է ի գիտություն: 












	Նախագծով չի ներկայացվել կատարված ուսումնասիրության վերաբերյալ վերլուծություն՝ ծրագրի արդյունավետության, պետության կողմից ուսանողների ֆինանսավորման և հետվերադարձի, ինչպես նաև պետական համակարգում նրանց ընդգրկման մասով՝ համապատասխան ֆինանսական և ոչ ֆինանսական ցուցանիշներով հանդերձ:
Միաժամանակ, Կարգի 7-րդ և 8-րդ կետերով սահմանվում են պայմանների խախտման դեպքերում Գործատուի կողմից ՀՀ պետական բյուջե վճարվելիք գումարների չափերը: Սակայն, միայն Գործատուի մասով պատասխանատվության սահմանումը համարում ենք խնդրահարույց և առաջարկում ենք պատասխանատվության հստակ մեխանիզմ սահմանել նաև Սովորողների մասով՝ վերջիններիս նախաձեռնությամբ հետ չվերադառնալու կամ վերադարձից հետո չաշխատելու դեպքերում:
	Ընդունվել է ի գիտություն:









Սովորողի պարտավորությունները կամրագրվեն Գործատուի հետ կնքվող պայմանագրում՝ փոխադարձ համաձայնությամբ:

	1. Աշխատանքի և սոցիալական հարցերի նախարարություն
	04.07.2024 թ.

	
	N ՆՄ/ԺՍ-2/21467-2024

	1. 7-րդ և 8-րդ կետերով նախատեսվող կարգավորումների պարագայում անհասկանալի է դառնում գործատուների շահագրգռվածությունը իրենց ներկա կամ ապագա աշխատողի համար նման ֆինանսական պարտավորության տակ մտնելու առումով, հատկապես հաշվի առնելով, որ Հրաժարագին վճարելու պարտավորություն գործատուի համար շատ դեպքերում կարող է առաջանալ սովորողի ոչ բարեխիղճ լինելու պարագայում,
	Ընդունվել է մասնակի, սովորողի պարտավորությունները կամրագրվեն Գործատուի հետ կնքվող պայմանագրում՝ փոխադարձ համաձայնությամբ:

	2. 9-րդ կետում «երեխայի խնամքի արձակուրդի» բառերն առաջարկում ենք փոխարինել «գտնվում է մինչև երեք տարեկան երեխայի խնամքի համար տրամադրված արձակուրդում» բառերով,
	2.Ընդունվել է.

	3. 10-րդ կետում և ամբողջ տեքստում հստակեցման կարիք ունի, թե որ Նախարարության մասին է խոսքը,
	3.Ընդունվել է.

	4. 11-րդ կետով սահմանվում է, որ գործատուն պարտավոր է առնվազն եռամյա պայմանագրային պարտավորության կատարման ընթացքում յուրաքանչյուր տարվա դեկտեմբեր ամսին սահմանված կարգով նախարարություն ներկայացնել տվյալ քաղաքացու աշխատելու վերաբերյալ տեղեկատվություն: Նման կարգավորումից պարզ չէ, թե այն դեպքում, երբ պայմանագրային հարաբերությունները սկսվել են օրինակ օգոստոս ամսին ու ավարտվել՝ երեք տարի հետո օգոստոսին, արդյոք աշխատանքային հարաբերությունների ավարտից հետո տվյալ տարվա դեկտեմբերին գործատուն ևս պիտի պարտավորված լինի տեղեկատվություն ներկայացնել, թե ոչ, ու չներկայացնելն ինչ իրավական հետևանք է ունենալու գործատու համար։ Մյուս կողմից, սահմանվող կարգավորումներից պարզ չէ, թե ինչ ընթացակարգով է ստուգվելու գործատուի կողմից տրված տեղեկատվության արժանահավատությունը և կեղծ տեղեկատվություն տալն ինչ իրավական հետևանք կարող է ունենալ։ 
Վերը նշվածից բացի, կարծում ենք, որ կարգը լրամշակման կարիք ունի, քանի որ այն չի ներառում կրթաթոշակի տրամադրման հստակ ընթացակարգ, մասնավորապես՝ ով և ում է դիմելու, ում կողմից, ինչ ժամկետում ու ինչ ձևով է վճարվելու կրթաթոշակը, սահմանված չեն մոնիթորինգային ու վերահսկողական մեխանիզմներ։ Հստակեցված չէ, թե օրինակ 15-րդ կետով գործատուի համար սահմանված պարտավորության չկատարումն ինչ ձևով է ստուգվելու և ինչ հետևանք կարող է ունենալ։
Հիմնավորումից պարզ չէ՝ արդյոք նման կարգի մշակման հիմքում եղել է  իրականացված որևէ վերլուծություն ու արդյոք գնահատվել է, թե շահառուների ու հատկապես գործատուների ինչ շրջանակի մոտ կարող է պահանջարկ առաջանալ նշված պետական աջակցությունից օգտվելու համար, ինչով պայմանավորված էլ՝ ինչ ֆինանսական միջոցների անհրաժեշտության մասին կարող է խոսք գնալ։
	4.Ընդունվել է.


	1. ՀՀ Էկոնոմիկայի նախարարություն
	04.07.2024 թ.

	
	N 01/13291-2024

	1. Նախագծի Հավելվածի երկրորդ մասում առաջարկվում է դիտարկել նաև «QS Համաշխարհային վարկանիշների ցանկում» (QS WORLD UNIVERSITY RANKINGS) ներառված աշխարհի լավագույն 100 բուհերից որևէ մեկի բակալավրիատի, մագիստրատուրայի և ասպիրանտուրայի որակավորում շնորհող որևէ կրթական ծրագրի ընտրությունը։
	1.Չի ընդունվել.
 http://www.shanghairanking.com կայքի ընտրությունը կատարելիս  կիրառվել է ՀՀ կառավարության 2018 թվականի ապրիլի 12-ի N 451-Ն որոշմամբ ամրագրված սկզբունքը:



	2. Լրացուցիչ հիմնավորման կարիք ունի Նախագծի Հավելվածի 6-րդ կետով սահմանված աշխատանքային պայմանագրի ժամկետը, որը սահմանվում է առնվազն 3 տարի ժամկետով՝ ուսման ակնկալվող ավարտից հետո։
	Կարգավորումները սահմանվել են՝ հիմք ընդունելով «Բարձրագույն և հետբուհական մասնագիտական կրթության մասին» օրենքի 5-րդ հոդվածի 3-րդ, «Կրթության մասին» օրենքի 6-րդ հոդվածի 3.2 մասերը:

	3. Առաջարկվում է լրացուցիչ սահմանել կրթաթոշակի տրամադրման մի քանի չափորոշիչներ՝ ակադեմիական հաջողություններ, սոցիալական պայմաններ, կամավորական գործունեություն և հասարակական ներգրավվածություն, լրացուցիչ կրթական և արտաուսումնական գործունեություն, անհատական երաշխավորագրեր։
	3.ընդունվել Է մասնակի
Կրթաթոշակը տրամադրվելու է լավագույն բուհեր փաստացի ընդունվելու և սովորելու համար, երբ արդեն, նշված բուհեր ընդունելության պայմաններում ներառված են առաջարկությամբ նշված պայմանները, դրանք կարող են դիտարկվել, երբ դիմում հայտերի քանակը գերազանցում է հայտարարված կրթաթոշակների քանակը։



	1. ՀՀ տարածքային կառավարման և ենթակառուցվածքների նախարարություն
	04.07.2024 թ.

	
	N ԳՍ/15.2/21338-2024

	Նախագծի վերաբերյալ առաջարկություններ և դիտողություններ չկան
	

	1. Շրջակա միջավայրի նախարարություն
	03.07.2024 թ.

	
	N 1/04.7/7506-2024

	1. «Օտարերկրյա հեղինակավոր բարձրագույն ուսումնական հաստատություններում Հայաստանի Հանրապետության քաղաքացի հանդիսացող սովորողներին ուսման վարձի փոխհատուցման նպատակով կրթաթոշակի տրամադրման կարգը հաստատելու մասին» Կառավարության որոշման նախագծի (այսուհետ՝ նախագիծ) նախաբանում «Բարձրագույն և հետբուհական մասնագիտական կրթության մասին» օրենքի (այսուհետ՝ օրենք) 21-րդ հոդվածի 1-ին մասի 12-րդ կետին հղումն անհրաժեշտ է ճշգրտել՝ նկատի ունենալով, որ համաձայն օրենքի 21-րդ հոդվածի 1-ին մասի 12-րդ կետի Կառավարությունը լիազորված է հաստատել ֆինանսական միջոցների տրամադրման կարգը, ներառյալ՝ ուսման վարձը փոխհատուցելու (լրիվ կամ մասնակի (զեղչ)), կրթաթոշակ սահմանելու, ուսումնական վարկ ստանալու, կրթական հիմնադրամներին ֆինանսավորելու կարգերը, բացի այդ՝ նշված հղումով արդեն իսկ ընդունվել է Կառավարության 2023թվականի դեկտեմբերի 21-ի N2291-Լ որոշումը։
Ելնելով վերոգրյալից՝ միաժամանակ առաջարկում եմ քննարկել Կառավարության 2023թվականի դեկտեմբերի 21-ի N 2291-Լ որոշման մեջ  լրացումներ նախատեսելու հարցը:
	1.Չի ընդունվել.
«Բարձրագույն և հետբուհական մասնագիտական կրթության մասին» օրենքի 21-րդ հոդվածի 1-ին մասի 12-րդ կետը  լիազորող նորմ է, որի հիման վրա Կառավարությունը սահմանում ֆինանսական աջակցության, կրթաթոշակների տրամադրման կարգեր, այդ թվում ԼՂ ուսանողներին, որոնց ուսման վճարի փոխհատուցմանն է վերաբերում 2023 թվականի դեկտեմբերի 21-ի N2291-Լ որոշումը:

	2. Նախագծի հավելվածի 7-րդ կետում «եթե ուսման ավարտից հետո կրթաթոշակի շահառու քաղաքացին չի վերադառնում» ձևակերպումն առաջարկում եմ  հստակեցնել՝ սահմանելով ժամկետներ։ Միաժամանակ, հաշվի առնելով ՀՀ աշխատանքային օրենսգրքի 106.1-ին հոդվածը՝ առաջարկում եմ նախատեսել դրույթ հեռավար աշխատանքի դեպքում՝ դրա հետ կապված ընթացակարգերի վերաբերյալ:
	2.Չի ընդունվել
Հետագայում կարգի կիրառումից հետո անդրադարձ կկատարվի նաև հեռավար աշխատանքի հետ կարգավորումներին:

	3. Նախագծի հավելվածում առաջարկում եմ սահմանել դրույթ ըստ որի՝ վարկանիշավորման ցանկերում ուսումնառության հաջորդող ակադեմիական տարիներին կատարվելիք փոփոխությունները չեն տարածվի Հաստատություններում արդեն իսկ ընդգրկված սովորողների հետագա ուսումնառության և կրթաթոշակի տրամադրման վրա։
	3.Չի ընդունվել.
Անհրաժեշտությունը նման դրույթ սահմանելու բացակայում է, քանի որ սահմանված կարգավորումները տարածվում են յուրաքանչյուր տարի ընդունելության արդյունքների հիման վրա և շարունակվում են մինչև ուսումնառության ավարտը: 

	1. Բարձր տեխնոլոգիական արդյունաբերության նախարարություն
	02.07.2024 թ.

	
	N 01/17.1/5786-2024

	Իր իրավասությունների շրջանակում դիտողություններ և առաջարկություններ չունի
	

	1. Առողջապահության նախարարություն
	01.07.2024 թ.

	
	N ԱԱ/05/19192-2024

	Նախագիծի վերաբերյալ առաջարկություններ ու դիտողություններ չունի
	

	1. Արդարադատության նախարարություն
	26.11.2024 թ.

	
	N //47842-2024

	1. Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ամփոփելով վերոգրյալը` գտնում ենք, որ Նախագիծն ունի լրացուցիչ հիմնավորման կարիք`  բարձրացված խնդիրների համատեքստում:
	1.Ընդունվել է.
Հիմնավորումը լրամշակվել է

	2. Նախագծի նախաբանում, որպես Նախագծի ընդունման լիազորող նորմ, հղում է կատարված «Բարձրագույն և հետբուհական մասնագիտական կրթության մասին» օրենքի 21-րդ հոդվածի 1-ին մասի 12-րդ կետին, որտեղ սահմանված է հետևյալը՝ 
«Բարձրագույն և հետբուհական մասնագիտական կրթության բնագավառում Հայաստանի Հանրապետության կառավարության իրավասությունն է ֆինանսական միջոցների տրամադրման կարգի հաստատումը, ներառյալ՝ ուսման վարձը փոխհատուցելու (լրիվ կամ մասնակի (զեղչ)), կրթաթոշակ սահմանելու, ուսումնական վարկ ստանալու, կրթական հիմնադրամներին ֆինանսավորելու կարգերը.»:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Նախագծի 2-րդ կետով սահմանված է, որ Հայաստանի Հանրապետության կրթության, գիտության, մշակույթի և սպորտի նախարարին` սույն որոշումը ուժի մեջ մտնելուց հետո երկամսյա ընթացքում հաստատել սույն որոշման 1-ին կետով հաստատվող կարգի կիրարկումն ապահովող հրավերի փաթեթը` ներառյալ դիմումների ձևանմուշները, ներկայացվող փաստաթղթերի փաթեթների նկարագրությունը և դրանց ներկայացման ժամկետները` այդ թվում նաև առցանց եղանակով:
Այս առումով հարկ ենք համարում նշել, որ վերոնշյալ իրավահարաբերությունները հանդիսանում են սույն նախագծի կարգավորման առարկան, ուստի դրանք անհրաժեշտ է սահմանել և կանոնակարգել սույն Նախագծով։
Միաժամանակ հիմք ընդունելով վերոգրյալ իրավանորմերի դրույթները՝ անհրաժեշտ է հանել Նախագծի հավելվածի 16-րդ կետը, քանի որ նշված կետում առկա կարգավորումները դուրս են սույն Նախագծի կարգավորման առարկայի շրջանակից։

	3.Ընդունվել է․

	3. Նախագծի հավելվածի 6-րդ կետի համաձայն՝ գործատուն Սովորողի հետ պետք է ունենա ուսման ֆինանսավորման և ուսման ավարտից հետո իր մոտ աշխատանքը շարունակելու հանձնառության պայմանագիր: Աշխատանքային պայմանագրի ժամկետը պետք է լինի առնվազն 3 տարի ժամկետով՝ ուսման ակնկալվող ավարտից հետո:
Նախագծի 8-րդ կետի համաձայն՝ եթե Գործատուի մոտ առնվազն 3 տարի փաստացի աշխատելու կանոնը կողմերից որևէ մեկի մեղքով չի պահպանվում, ապա Գործատուն Հայաստանի Հանրապետության պետական բյուջեի համապատասխան գանձապետական հաշվին փոխանցում է պետության կողմից տրամադրված ընդհանուր կրթաթոշակի կամ համաֆինանսավորման ընդհանուր գումարի կրկնապատիկը:
Իսկ Նախագծի հավելվածի 9-րդ կետում սահմանված է, որ 8-րդ կետով սահմանված եռամյա ժամկետի պայմանը կարող է երկարաձգվել, եթե ուսման ավարտից հետո Հայաստանի Հանրապետություն վերադառնալուց հետո քաղաքացին անցնում է պարտադիր զինվորական ծառայության կամ գտնվում է մինչև երեք տարեկան երեխայի խնամքի համար տրամադրված արձակուրդում։ Այս պարագայում երեք տարվա աշխատելու պայմանը երկարաձգվում է ոչ ավել քան երկու տարով, որից հետո այն չի գործում: 
Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է Նախագծի վերոնշյալ կարգավորումը հստակեցնել՝ բացահայտելով, թե հստակ որ դեպքում որքան ժամանակահատվածով, ինչ ընթացակարգով և ում կողմից է երկարաձգվելու նշված ժամկետը և արդյոք դա կրելու է իմպերատիվ բնույթ, ինչպես նաև  արդյոք նշված պայմանի չկատարումը դիտարկվելու է նշված հավելվածի 8-րդ կետի խախտում, թե՝ ոչ։ Նշվածի համատեքստում միաժամանակ հարկ է նկատի ունենալ, որ տվյալ դեպքում Նախագծի հավելվածի 6-րդ կետի համապատասխան արդեն իսկ գործատուի և սովորողի միջև, 3 տարի ժամկետով, կնքված է լինելու ֆինանսավորման և ուսման ավարտից հետո իր մոտ աշխատանքը շարունակելու հանձնառության պայմանագիր։
	3. Ընդունվել է մասնակի․
Կարգում լրացուցիչ այլ  կարգավորումներ չեն սահմանվել, 9-րդ կետի պայմանը մաս կդառնա գործատուի հետ կնքվող պայմանագրի, որում հստակ կամրագրվեն նախագծի հավելվածի 8-րդ կետի դրույթները, միայն ամրագրվել է համապատասխան հավաստող փաստաթղթեր ներկայացնելու /զինկոմիսարիատից տրված տեղեկանք, երեխայի ծննդյան վկայական/ պայմանը, ինչպես նաև հանձնառության պայմանագրում համապատասխան պարտադիր նշումների առկայությունը, որոնց պարագայում  ինքնաշխատ, առանց այլ ընթացակարգ սահմանելու, կգործի 8-րդ կետի պայմանը։

	4. Նախագծի հավելվածի 7-րդ և 8-րդ կետերով նախատեսվում է պատասխանատվություն նշված կետերում սահմանված պայմանների խախտման համար:
Այս առումով գտնում ենք, որ ուսման ավարտից հետո կրթաթոշակի շահառու հանդիսացող քաղաքացու Հայաստանի Հանրապետություն չվերադառնալու կամ ուսումնառությունը կիսատ թողնելու կամ սույն կարգի երկրորդ կետին չհամապատասխանող հաստատություն տեղափոխվելու, ինչպես նաև, եթե գործատուի մոտ առնվազն 3 տարի փաստացի աշխատելու կանոնը չի պահպանվել աշխատակցի մեղքով՝ գործատուի մասով պատասխանատվության սահմանումը խնդրահարույց է ըստ մեղքի պատասխանատվության և անձնական պատասխանատվության սկզբունքների համատեքստում, ուստի առաջարկում ենք պատասխանատվության հստակ մեխանիզմ սահմանել նաև սովորողների մասով՝ վերջիններիս կողմից Նախագծով նախատեսվող պայմանների խախտման համար։
Միաժամանակ, հաշվի առնելով ՀՀ աշխատանքային օրենսգրքի 106.1-ին հոդվածով նախատեսված կարգավորումները՝ անհրաժեշտ է Նախագծով նախատեսել նաև հեռավար աշխատանքի հնարավորություն տվող համապատասխան կարգավորումներ։ 
	4.Չի ընդունվել

Կարգում սովորողների մասով պատասխանատվության հստակ մեխանիզմներ չեն  սահմանվել: Գործատուները, իրենց հայեցողությամբ, սովորողի անձնական պատասխանատվությանն առնչվող դրույթներ կարող են ներառել հանձնառության պայմանագրում և հետագայում քաղաքացիաիրավական պահանջ ներկայացնել։

	5. Նախագծի հավելվածի 10-րդ կետի համաձայն՝ 
«Պայմանագրում նախատեսված ժամկետում Գործատուի կողմից Հրաժարագինը չվճարվելու դեպքում դրա բռնագանձումն իրականացվում է դատական կարգով՝ համապատասխան լիազորություն ունեցող մարմինների կողմից: Սույն կետում սահմանված գործընթացի նկատմամբ հսկողությունն իրականացվում է ՀՀ Կրթության, գիտության, մշակույթի և սպորտի նախարարության Բարձրագույն կրթության և գիտության կոմիտեի(այսուհետ՝ ԲԿԳԿ)   կողմից: Սույն կետում սահմանված Հրաժարագինը վճարելու պարտավորությունը չի կարող ծագել քաղաքացու` դատարանի` օրինական ուժի մեջ մտած դատավճռով ազատազրկման դատապարտվելու հիման վրա պատիժ կրելու կամ աշխատանքի հետ անհամատեղելի առողջական հանգամանքներ առաջանալու հիմքերով պայմանագրի գործողությունը վաղաժամկետ դադարեցվելու դեպքերում»:
Նախագծի վերոնշյալ կարգավորման կապակցությամբ նախ հարկ ենք համարում նշել, որ տվյալ դեպքում հստակեցման կարիք ունի, թե որ մարմինն է հանդիսանալու որպես դատական կարգով բռնագանձումն իրականացնելու համապատասխան լիազորություն ունեցող մարմին, միաժամանակ հարկ ենք համարում նշել, որ ըստ Նախագծի հավելվածի 6-րդ կետի՝ ուսման ֆինանսավորման և ուսման ավարտից հետո իր մոտ աշխատանքը շարունակելու հանձնառության պայմանագիր կնքվում է միայն գործատուի և սովորողի միջև և տվյալ պայմանագրի կնքմանը, որևէ պետական մարմին մասնակցություն չի ունենում, իսկ հրաժարագին ներկայացնելու պահանջը նախատեսվում է Նախագծի հավելվածի 7-րդ և 8-րդ կետերում, այլ ոչ թե պայմանագրում, հետևաբար՝ գտնում ենք, որ տվյալ դեպքում պարզ չէ, թե արդյոք միայն նշված որոշման նախագծի առկայությունը բավարար է համապատասխան քաղաքացիաիրավական պահանջ ներկայացնելու համար։
	5.Ընդունվել է․

	1. Վարչապետի աշխատակազմի սոցիալական հարցերի վարչություն
	13.01.2025 թ.

	
	N 02/11/809-2025

	Առաջարկում ենք քննարկել նախագծի վերաբերյալ հետևյալ նկատառումները.
1. Նկատի ունենալով խնդրո առարկա նախագծի շահառուների շրջանակը՝ լրացուցիչ քննարկման և հիմնավորման ենթակա ենք համարում առևտրային կազմակերպությունների աշխատակիցների ուսումը օտարերկրյա հեղինակավոր բարձրագույն ուսումնական հաստատություններում կառավարության կողմից համաֆինանսավորելու մոդելը տնտեսավարողներին աջակցելու դաշտում դիտարկելու առաջարկվող մոտեցումը: 
2. Նախագծի հավելվածի՝
1) 2-րդ կետի համաձայն՝ կարգի իմաստով հաստատություններ են համարվում աշխարհի լավագույն բարձրագույն ուսումնական հաստատությունների ակադեմիական վարկանիշավորման http://www.shanghairanking.com կայքի տվյալ տարվա ցանկերի առաջին վաթսունհինգ բուհերի ցանկում ընդգրկված հաստատությունները՝ բակալավրի կրթական ծրագրերի պարագայում կամ առաջին յոթանասունհինգ բուհերի ցանկում ընդգրկված հաստատությունները մագիստրատուրայի (դիպլոմավորված մասնագետի, ինտեգրացված) կամ ասպիրանտուրայի որակավորում շնորհող կրթական ծրագրերի պարագայում: Լրացուցիչ հիմնավորման կարիք ունի շահառուների համար բուհերի ակադեմիական վարկանիշավորման առաջին վաթսունհինգ (բակալավրի կրթական ծրագրերի պարագայում) կամ յոթանասունհինգ (մագիստրատուրայի կամ ասպիրանտուրայի որակավորում շնորհող կրթական ծրագրերի պարագայում) ցանկերում ընդգրկված բուհերում սովորելու շեմ սահմանելը: Բացի այդ, կարգավորված չեն վերոհիշյալ վարկանիշավորման ցանկերում հնարավոր փոփոխությունների արդյունքում հաստատությունների՝ ցանկերի սահմանված միջակայքից դուրս մնալու դեպքում դրանցում սովորող շահառուներին կրթաթոշակի հետագա տրամադրման կամ դադարեցման դեպքերը,
2) 3-րդ կետի համաձայն՝ կրթաթոշակ կարող է տրամադրվել հաստատությունում լրիվ բեռնվածությամբ և առկա ուսուցմամբ սովորող կամ դրանց դիմորդ հանդիսացող ՀՀ քաղաքացուն, սակայն հաջորդիվ հստակեցված չէ, թե ինչպես է հավաստվելու շահառուի դիմորդ հանդիսանալու հանգամանքը, ինչ ժամկետներում և ինչ մեխանիզմով է տրամադրվելու կրթաթոշակը, որպեսզի չխոչընդոտվի դիմորդի՝ տվյալ հաստատություն ընդունելությունը ձևակերպելու գործընթացը: Ընդգծենք, որ նախագծի հետագա կարգավորումները վերաբերում են միայն սովորողներին՝ չանդրադառնալով դիմորդների հետ կապված հարաբերություններին,
3) 5-րդ կետի համաձայն՝ կարգի իմաստով գործատու կարող է հանդիսանալ ՀՀ ռեզիդենտ այն առևտրային կազմակերպությունը, որը վերջին հինգ տարվա ընթացքում մշտապես ունեցել է առնվազն 100 վարձու աշխատող` ում աշխատանքի դիմաց վճարվել են համապատասխան հարկեր: Նշված կարգավորումից հասկանալի չէ, թե ինչ վերլուծության հիման վրա են սահմանվել գործատուի չափանիշները և որքանով դրանք կարող են սահմանափակել առաջարկվող ծրագրի հնարավոր շահառուների շրջանակը: Պարզ չէ նաև, թե ինչ է նկատի առնվում «վարձու աշխատող` ում աշխատանքի դիմաց վճարվել են համապատասխան հարկեր» ձևակերպման տակ, քանի որ ենթադրվում է, որ հարկերը, անկախ ամեն ինչից, պետք է վճարված լինեն,
4) 7-8-րդ կետերի համաձայն՝ եթե ուսման ավարտից հետո կրթաթոշակի շահառու քաղաքացին չի վերադառնում ՀՀ կամ ուսումնառությունը կիսատ է թողնում կամ տեղափոխվում է կարգի երկրորդ կետին չհամապատասխանող հաստատություն, գործատուն ՀՀ պետական բյուջեի համապատասխան գանձապետական հաշվին փոխանցում է պետության կողմից տրամադրված ընդհանուր կրթաթոշակի եռապատիկը (այսուհետ՝ հրաժարագին): Եթե գործատուի մոտ առնվազն 3 տարի փաստացի աշխատելու կանոնը կողմերից որևէ մեկի մեղքով չի պահպանվում, ապա գործատուն ՀՀ պետական բյուջեի համապատասխան գանձապետական հաշվին փոխանցում է պետության կողմից տրամադրված ընդհանուր կրթաթոշակի կամ համաֆինանսավորման ընդհանուր գումարի կրկնապատիկը:
 Վերոնշյալ կարգավորումները խնդրահարույց են, քանի որ գործատուների համար պատասխանատվություն են սահմանում ոչ իրենց մեղքով կատարվելիք հնարավոր խախտումների հիմքով,
5) 9-րդ կետի համաձայն՝ 8-րդ կետով սահմանված եռամյա ժամկետի պայմանը կարող է երկարաձգվել, եթե ուսման ավարտից հետո ՀՀ վերադառնալուց հետո քաղաքացին անցնում է պարտադիր զինվորական ծառայության կամ գտնվում է մինչև երեք տարեկան երեխայի խնամքի համար տրամադրված արձակուրդում։ Այս պարագայում, համապատասխան հավաստող փաստաթղթեր ներկայացնելու դեպքում (զինկոմիսարիատից տրված տեղեկանք, երեխայի ծննդյան վկայական) երեք տարվա աշխատելու պայմանը երկարաձգվում է ոչ ավել քան երկու տարով, որից հետո այն չի գործում: Նշված կետում շարադրանքը, գտնում ենք, ենթակա է հստակեցման, քանի որ դրա ձևակերպումից հետևում է, որ պարտադիր զինվորական ծառայության անցած կամ մինչև երեք տարեկան երեխայի խնամքի համար տրամադրված արձակուրդում գտնվող քաղաքացու՝ գործատուի մոտ 3 տարի փաստացի աշխատելու պայմանը երկարաձգվելուց հետո չի գործելու,
6) 10-րդ կետով սահմանվում է, որ պայմանագրում նախատեսված ժամկետում գործատուի կողմից հրաժարագինը չվճարվելու դեպքում դրա բռնագանձումն իրականացվում է դատական կարգով և գործընթացի նկատմամբ հսկողությունն իրականացվում է ՀՀ ԿԳՄՍ նախարարության Բարձրագույն կրթության և գիտության կոմիտեի (այսուհետ՝ ԲԿԳԿ) կողմից, մինչդեռ հասկանալի չէ, թե ԲԿԳԿ-ն ինչպես է հսկողություն իրականացնելու գործատուից հրաժարագնի դատական կարգով բռնագանձման գործընթացի նկատմամբ,
7) 16-րդ կետով նախատեսվում է, որ ԲԿԳԿ-ն իրավասու է կարգի 13-րդ կետով սահմանված ժամկետում գործատուից տեղեկություն չստանալու պարագայում պաշտոնական գրությամբ հարցում ներկայացնելու համապատասխան պետական մարմին, սակայն 13-րդ կետը վերաբերում է կրթաթոշակ ստացած սովորողների ուսումնառությունը դադարելու կամ սույն կարգի պահանջներին չհամապատասխանող այլ հաստատություն տեղափոխվելու դեպքերին, որոնց պարագայում հասկանալի չէ, թե որ պետական մարմինը կարող է տիրապետել համապատասխան տեղեկությունների,
8) 20-րդ կետում նկարագրված են դիմումների քննարկման առաջնահերթությունները, որի կապակցությամբ՝ 
ա. առաջարկում ենք անդրադառնալ դիմում հայտերի քննարկման առաջնահերթությունները վերանայելու հնարավորությանը՝ մասնավորապես գլխավոր առաջնահերթություն համարելով պետության համար առաջնային և կարևորություն ներկայացնող կրթական ծրագրերով սովորելու, այնուհետև՝ վարկանիշային ցանկում ուսումնական հաստատության առավել բարձր դիրք զբաղեցնելու հանգամանքները,
բ. հասկանալի չէ գործատուի տնտեսական գործունեության արդյունքների կապը դիմում հայտերի քննարկման հետ, ինչպես նաև այդ արդյունքների գնահատման մեթոդաբանությունը,
9) 22-րդ կետի համաձայն՝ կարգով նախատեսված գործընթացի մոնիթորինգն իրականացվում է ԲԿԳԿ կողմից՝ տարեկան առնվազն 1 անգամ, մինչդեռ բացակայում է  ԲԿԳԿ գործընթացի մոնիթորինգ իրականացնելու մեխանիզմը: 
3. Նախագծի հիմնավորման մեջ՝ 
1) նախագծի մշակման շարժառիթներից է դիտարկվում ՀՀ մի շարք առանցքային ոլորտներում որակյալ կադրերի անբավարար քանակը, սակայն բերված չեն այդ ուղղությամբ կատարված որևէ ուսումնասիրության տվյալներ, ինչպես նաև այդ տեսանկյունից ուրվագծված չէ շահառուների շրջանակը,
2) հղում է կատարվում վարչապետի գլխավորությամբ 2024 թվականի փետրվարի 20-ին կայացած ԲԿԳԿ տարեկան հաշվետվության մասին խորհրդակցության ընթացքում հնչեցված հանձնարարականները /N Վ/31-2024 արձանագրության 2-րդ կետի 3.2 և 3.3 ենթակետեր/, սակայն հարկ է նկատի ունենալ, որ վկայակոչված կետերը վարչապետի հանձնարարականներ չեն,
3) «Կապը ռազմավարական փաստաթղթերի հետ» բաժինը ենթակա է համապատասխանեցման 2021 թվականի նոյեմբերի 26-ի թիվ 02/16.10/40655-2021 հանձնարարականի պահանջներին: Դրանում առկա են ընդհանրական հղումներ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի (այսուհետ՝ օրենք) առանձին կետերի և ենթակետերի՝ չնշելով դրանց բովանդակությունը և կապը նախագծի հետ: Օրինակ, օրենքի 81-րդ կետի 1-ին ենթակետի «դ» պարբերությունն ուղիղ կապ չունի նախագծի հետ (վերաբերում է նախադպրոցական, հանրակրթական և ՄԿՈՒ հաստատություններին), իսկ 82-րդ կետի 4-րդ ենթակետի «ը» պարբերությունը մասնագիտական և բարձրագույն ուսումնական հաստատություններին պետության համար ռազմավարական նշանակություն ունեցող մասնագիտություններով պետական աջակցության տրամադրման նոր սկզբունքների և մեխանիզմների ներդրման մասին է, որը վերաբերում է ՀՀ ուսումնական հաստատություններին:
4. Նախագծի վերաբերյալ անհրաժեշտ է ստանալ Հայաստանի գործարարների հանրապետական միության, ինչպես նաև Մարդու իրավունքների պաշտպանի կարծիքները, քանի որ նախագծով գործատուների համար սահմանվում են էական պարտավորություններ:
	











1)http://www.shanghairanking.com կայքի ընտրությունը կատարելիս  կիրառվել է ՀՀ կառավարության 2018 թվականի ապրիլի 12-ի N 451-Ն որոշմամբ ամրագրված սկզբունքը, ընդլայնելով բուհերի ցանկը՝ շահառուների ավելի լայն շրջանակ ապահովելու համար:


Վարկանիշավորման ցանկերում հնարավոր փոփոխությունների արդյունքում շահառուներին կրթաթոշակի հետագա տրամադրման կամ դադարեցման դրույթ սահմանելու անհրաժեշտությունը  բացակայում է, քանի որ սահմանված կարգավորումները տարածվում են յուրաքանչյուր տարվա ընդունելության արդյունքների հիման վրա և շարունակվում են մինչև ուսումնառության ավարտը:








2) Ընդունվել է.













3) Ընդունվել է, համապատասխան դրույթը խմբագրվել է 












4) Գործատուները, իրենց հայեցողությամբ, սովորողի անձնական պատասխանատվությանն առնչվող դրույթներ կարող են ներառել հանձնառության պայմանագրում և հետագայում քաղաքացիաիրավական պահանջ ներկայացնել։














5) ընդունվել է.
















6) վերահսկողությունը ենթադրվում է  իրականացնել նախագծի 22-րդ կետով նախատեսված մոնիթորինգի շրջանակներում։







7)  16-րդ կետով նախատեսված՝ տեղեկատվության ճշտության ստուգումը վերաբերում է նաև 11-րդ կետով սահմանված տեղեկատվությանը, որը ճշտելու համար պաշտոնական գրությամբ հարցում կուղղվի Պետական եկամուտների կոմիտե՝ որպես պետական մարմնի:


8) Ընդունվել է














9) կարգով սահմանված գործընթացներից և դրանց ժամկետներից ելնելով՝ կսահմանվի ներքին մոնիթորինգի մեխանիզմ

[bookmark: _GoBack]3 Ընդունվել է 
























4) Ընդունվել է


	1. Վարչապետի աշխատակազմի իրավաբանական վարչություն
	13.01.2025 թ.

	
	N 02/11/809-2025

	1. Նախագծի նախաբանում որպես լիազորող նորմ նշված է ՀՀ Սահմանադրության 146-րդ հոդվածի 4-րդ մասը: Հարկ է նկատել, որ վերջինիս չի կարող լիազորող նորմ դիտարկվել սույն որոշման ընդունման համար: Միաժամանակ, որպես նախագծի ընդունման լիազորող նորմ նշված է «Բարձրագույն և հետբուհական մասնագիտական կրթության մասին» ՀՀ օրենքի 21-րդ հոդվածի 1-ին մասի 12-րդ կետը, ըստ որի կառավարությունը հաստատում է՝ ֆինանսական միջոցների տրամադրման կարգը, ներառյալ՝ ուսման վարձը փոխհատուցելու (լրիվ կամ մասնակի (զեղչ)), կրթաթոշակ սահմանելու, ուսումնական վարկ ստանալու, կրթական հիմնադրամներին ֆինանսավորելու կարգերը, այս առումով գտնում ենք, որ նշված լիազորող նորմը բավարար չափով որոշակի չէ, որպեսզի հնարավոր լինի դրա հիման վրա ընդունել նախագծով առաջարկվող բովանդակությամբ ծրագիրը:
1. Նախագծի հավելվածի 6-րդ կետի համաձայն՝ գործատուն սովորողի հետ պետք է ունենա ուսման ավարտից հետո իր մոտ աշխատանքը շարունակելու հանձնառության պայմանագիր, որը պետք է լինի առնվազն 3 տարի ժամկետով՝ ուսման ակնկալվող ավարտից հետո: Սույն դրույթի բովանդակությունից պարզ չէ, արդյոք աշխատանքը պետք է պարտադիր ուսումնառված մասնագիտությամբ լինի, թե ոչ:
1. Նախագծով սահմանված կարգի 7-րդ և 8-րդ կետերի համաձայն՝ գործատուն սույն կարգի որոշակի պայմանների խախտման դեպքում ՀՀ պետական բյուջեի գանձապետական հաշվին փոխանցում է հրաժարագին՝ պետության կողմից տրամադրված ընդհանուր կրթաթոշակի կրկնապատիկի կամ եռապատիկի չափով: Հարկ է նկատել, որ գործատուի համար նմանատիպ պարտավորության սահմանումը համաչափության տեսանկյունից խնդրահարույց է: 
1. Նախագծով սահմանված կարգի մի շարք դրույթներ չեն համապատասխանում իրավական որոշակիության սկզբունքին.
	ա. կարգի 10-րդ կետով սահմանված գործընթացի նկատմամբ հսկողությունն իրականացվում է ՀՀ Կրթության, գիտության, մշակույթի և սպորտի նախարարության ԲԿԳ կոմիտեի կողմից: Նշված դրույթի բովանդակությունը որոշակիացման անհրաժեշտություն ունի, քանզի պարզ չէ, թե հսկողություն ասելով ինչ նկատի ունենք:
	բ. կարգի 22-րդ կետի համաձայն՝ սույն կարգով նախատեսված գործընթացի մոնիթորինգն իրականացվում է ԲԿԳԿ կողմից՝ տարեկան առնվազն 1 անգամ։ Բավարար չափով որոշակի չէ, թե ինչ է իրենից ենթադրում մոնիթորինգը, ինչ կարգավորիչ նշանակություն է ունենալու:
	գ. սահմանված կարգի 17-րդ կետի համաձայն՝ պետական կրթաթոշակներին տրվող տարեկան ընդհանուր չափը և առավելագույն թիվը սահմանվում է հիմնվելով (...) ուսումնառություն ստացող և ՀՀ քաղաքացի հանդիսացող սովորողների ցուցանիշների վրա: Մեր դիտարկմամբ սույն դրույթը խիստ գնահատողական է և չի համապատասխանում իրավական որոշակիության սկզբունքին: 
	1) Համաձայն Բարձրագույն և հետբուհական մասնագիտական կրթության մասին» ՀՀ օրենքի 21-րդ հոդվածի 1-ին մասի 12-րդ կետի՝  ֆինանսական միջոցների տրամադրման կարգի հաստատումը, ներառյալ՝ ուսման վարձը փոխհատուցելու (լրիվ կամ մասնակի (զեղչ)), կրթաթոշակ սահմանելու, ուսումնական վարկ ստանալու, կրթական հիմնադրամներին ֆինանսավորելու կարգերը հաստատում է Կառավարությունը:


2) Հարցը կարող է կարգավորվել գործատուի և սովորողի միջև կնքված հանձնառության պայմանագրով: 

3) Գործատուները, իրենց հայեցողությամբ, սովորողի անձնական պատասխանատվությանն առնչվող դրույթներ կարող են ներառել հանձնառության պայմանագրում և հետագայում քաղաքացիաիրավական պահանջ ներկայացնել։




4) Կարգի գործարկումից հետո իրականացված մոնիթորինգի արդյունքում հնարավոր է կարգի որոշ դրույթների վերանայում:

	11. Վարչապետի աշխատակազմի Կարգավորման ազդեցության գնահատման վարչություն
	13.01.2025 թ.

	
	N 02/11/809-2025

	1. Առաջարկում ենք իրականացնել կարիքների գնահատման վերլուծություն և դրա արդյունքների հիման վրա կազմել ՀՀ-ում առանցքային ոլորտների ցանկ, որտեղ առկա է որակյալ կադրերի անբավարար քանակ, և որոնց որակյալ մասնագետների բազան համալրելու անհրաժեշտություն է ծագում, ու կրթաթոշակ տրամադրել միայն այդ ոլորտների աշխատակիցներին։ Միաժամանակ, առաջարկում ենք, կախված սահմանված ոլորտների առանձնահատկություններից, որոշ դեպքերում աշխատակիցներին կրթաթոշակները տրամադրել միայն մագիստրատուրայի (դիպլոմավորված մասնագետի, ինտեգրացված) կամ ասպիրանտուրայի որակավորում շնորհող կրթական ծրագրերի պարագայում։ Այս դեպքերի համար առաջարկում ենք նաև սահմանել գործատուի հետ աշխատանքային հարաբերությունների  մեջ գտնվելու նվազագույն ժամանակաշրջան, որի ապահովման դեպքում միայն աշխատակիցները կարող են դիմել կրթաթոշակ ստանալու համար։ 
2. Նախագծի հասցեականության ապահովման և ռիսկերի կրճատման նպատակով՝ առաջարկում ենք դիտարկել նաև համապատասխան ոլորտների աշխատակիցներին ուսման համար կրթաթոշակների տրամադրման վերաբերյալ գործատուների կողմից հիմնավորումների ներկայացման պահանջի սահմանման անհրաժեշտությունը։ 
3. Նախագծի հավելվածի 7-րդ և 8-րդ կետերով նախատեսված դեպքերում  պատասխանատվությունը ամբողջությամբ դրվում է գործատուի վրա, և գործատուն պարտավորվում է փոխհատուցել ոչ թե պետության կողմից իրականացված ծախսերի մեծությունը, այլ՝ դրա կրկնապատիկ կամ եռապատիկ չափը, ինչը կարող է նվազեցնել գործատուների շահագրգռվածությունը։ Ուստի առաջարկում ենք, որպեսզի փոխհատուցվեն միայն պետության կողմից փաստացի իրականացված ծախսերը։
4. Նախագծի հավելվածի 20-րդ կետի 1-ին, 4-րդ և 5-րդ ենթակետերը որոշակիացման կարիք ունեն, քանի որ պարզ չէ, թե ինչ ցուցանիշներ են դիտարկվելու և ինչպես են դրանք համադրվելու (օրինակ՝ տարբեր քննություններ, տնտեսական գործունեության տարբեր ցուցանիշներ և այլն)։ Ինչպես նաև պարզ չէ, թե ինչպես է այդ տեղեկատվությունը ստացվելու։
5. Նախագծի հավելվածի 19-րդ կետի 2-րդ ենթակետով պահանջվում է ներկայացնել «․․․ սովորելու փաստը հիմնավորող փաստաթուղթ (նոտարական վավերացմամբ) կամ պատճենը», սակայն հասկանալի չէ՝ ինչի պատճենն է ներկայացվելու, սովորելու փաստը հիմնավորող փաստաթղթի բնօրինակի, թե նոտարական վավերացմամբ փաստաթղթի։
6. Առաջարկում ենք Նախագծում սահմանել նաև դիմում-հայտերի մերժման հիմքեր և ընթացակարգ, ինչպես նաև ներկայացված փաստաթղթերում թերությունների և վրիպակների առկայության դեպքում դրանք շտկելու հնարավորություն։  
7. Նախագիծը ենթակա է կարգավորման ազդեցության գնահատման՝ համաձայն ՀՀ կառավարության 2020 թվականի դեկտեմբերի 17-ի թիվ 2075-Ն որոշման հավելվածի 2-րդ կետի։ 
	1)Կարգի գործարկումից հետո, ներկայացված փաստացի ցուցանիշների հիման վրա կիրականացվի կարիքների գնահատման վերլուծություն և գործատուների առաջարկների հիման վրա կձևավորվի առանցքային ոլորտների ցանկ՝ որտեղ առկա է որակյալ կադրերի անբավարար քանակ:






2) Ընդունվել է 



3) Բյուջեից տրամադրված ուսանողական նպաստի ձևով ուսման վճարի լրիվ փոխհատուցման չափի և պետական կրթաթոշակի չափի հանրագումարի կրկնապատիկի վերադարձի պահանջը սահմանված է «Կրթության մասին» օրենքով:

4) Դիմում-հայտերի քանակը հայտարարված կրթաթոշակների քանակին  գերազանցելու դեպքում մրցույթը կիրականացվի սահմանված չափանիշների հաջորդականությամբ: 

5) Ընդունվել է





6) Մրցույթն անցկացվելու է Կարգով սահմանված չափանիշներին համապատասխան, 


 7) Ընդունվել է

	12. Հայաստանի գործատուների հանրապետական միություն
	24.01.2025 թ.

	
	N ԿԳ-02

	Ի պատասխան Ձեր N 01/9.3.3/1144-2025 գրությանը՝ ստորև ներկայացնում եմ Հայաստանի գործատուների հանրապետական միության (այսուհետ Միություն) առաջարկություններն ու դիտարկումները «Հայաստանի Հանրապետության ռեզիդենտ հանդիսացող առևտրային կազմակերպությունների աշխատակիցների ուսումը օտարերկրյա հեղինակավոր բարձրագույն ուսումնական հաստատություններում խթանելու նպատակով կրթաթոշակի տրամադրման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ: Միության փորձագետների և մի շարք գործատուների կողմից ուսումնասիրվեց նախագիծը, և քննարկվեցին նախագծում առկա դրույթները։ Հարկ է նշել, որ Միությունը ողջունում է կրթության զարգացմանն ուղղված յուրաքանչյուր նախաձեռնություն և պատրաստակամ է իր ակտիվ մասնակցությունն ունենալ Հայաստանի Հանրապետության գիտելիքահենք և ստեղծագործական ներուժի զարգացման գործընթացում։ Անշուշտ, կրթությանն ուղղված ֆինանսական միջոցները չափազանց կարևոր ներդրում են պետության և հասարակության զարգացման համար, որով կրթության բոլոր շահակիցները և գործատուները համատեղ հանձնառություն են ստանձնում ներդրում ունենալ մարդկային կապիտալի զարգացման և մեր երկրի առաջընթացի ապահովման գործում։ Այնուամենայնիվ, կարծում ենք, որ սույն նախագծի 7-րդ և 8-րդ կետերով գործատուների համար նախատեսված է ոչ համաչափ պատասխանատվություն, ինչը նման նախաձեռնությամբ հանդես գալու առումով գործատուների վրա կարող է ունենալ զսպողական ազդեցություն։ Առաջարկում ենք գործատուների համար նախատեսված պատասխանատվությունը մեղմացնել, այն է՝ պատասխանատվությունը սահմանափակել պետության կողմից սուբսիդավորված գումարների մեծության փոխհատուցման չափով կամ գործատուների և աշխատակիցների համար սահմանել համապարտ պատասխանատվություն։
	Չի ընդունվել
Կարգում սովորողների մասով պատասխանատվության հստակ մեխանիզմներ չեն  սահմանվել: Գործատուները, իրենց հայեցողությամբ, սովորողի անձնական պատասխանատվությանն առնչվող դրույթներ կարող են ներառել հանձնառության պայմանագրում և հետագայում քաղաքացիաիրավական պահանջ ներկայացնել։

	13. Հայաստանի արդյունաբերողների և գործարարների միություն
	29.01.2025 թ.

	
	N 07

	Նախագիծի վերաբերյալ առաջարկություններ ու դիտողություններ չունի
	

	14. ՀՀ մարդու իրավունքների պաշտպանի աշխատակազմ
	

	
	

	17.01.2025թ. N 01/9.3.3/1144-2025 գրությամբ Նախագիծը ներկայացվել է ՄԻՊ
	



